
ՆԱԽԱԳԾԻ ԸՆԴՈՒՆՄԱՆ

[bookmark: _Hlk222923098]1․ Անհրաժեշտությունը։ «Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է  ՀՀ էկոնոմիկայի նախարարության մտավոր սեփականության գրասենյակի (այսուհետ Գրասենյակ)  նոր թվայնացված տեղեկատվական համակարգի ներդրման և գործարկման գործընթացը ապահովելու անհրաժեշտությամբ։  
       2․ Ընթացիկ իրավիճակը  և խնդիրները։ 
Գրասենյակի նոր թվայնացված տեղեկատվական համակարգի ներդրումն ու գործարկումը հանդիսանում է Հայաստանի Հանրապետության էկոնոմիկայի նախարարության 2025–2026 թվականների առաջնահերթություններից մեկը։ Նախաձեռնության նպատակն է արդիականացնել Գրասենյակի տեղեկատվական ենթակառուցվածքը և այն համապատասխանեցնել ժամանակակից տեխնոլոգիական, անվտանգության և ծառայությունների մատուցման չափանիշներին։
Գրասենյակի գործող տեղեկատվական համակարգը հիմնված է հնացած տեխնոլոգիաների վրա և չի բավարարում տեղեկատվական անվտանգության,  արդյունավետության, տվյալների կառավարման և օգտատիրոջ փորձի ժամանակակից պահանջներին։ Գործող համակարգի սահմանափակումները խոչընդոտում են ծառայությունների արդյունավետ մատուցմանը, միջազգային համակարգերի հետ ինտեգրմանը և ամբողջովին թվայնացված, օգտատիրոջ վրա կենտրոնացած գործընթացների ներդրմանը։ Այդ պատճառով անհրաժեշտ է անցում կատարել ամբողջովին թվայնացված, ժամանակակից չափանիշներին համապատասխան և ամպային ենթակառուցվածքի վրա հիմնված նոր համակարգի։
Նոր թվային համակարգի մշակման որոշումը հիմնված է Հայաստանի տեղեկատվական համակարգերի գործակալության աուդիտ իրականացնող խմբի (ՀՏՀԳ) կողմից իրականացված աուդիտի արդյունքների վրա։ Աուդիտի ընթացքում բացահայտվել են գործող համակարգի տեխնիկական, ճարտարապետական և անվտանգության էական խնդիրներ, որոնց վերացումը հնարավոր չէ ապահովել մասնակի արդիականացումների միջոցով։ Աուդիտի եզրակացությամբ առաջարկվել է մշակել նոր համակարգ, որը կապահովի մասշտաբելիություն, կիբերանվտանգություն, միջազգային համակարգերի հետ համատեղելիություն և կհամապատասխանի Գրասենյակի երկարաժամկետ կարիքներին։
Աուդիտի արդյունքների հիման վրա նոր համակարգի տեխնիկական պահանջները մշակվել են ՀՏՀԳ-ի հետ սերտ համագործակցությամբ։ Նախագիծը ներկայացվել է Տեղեկատվական համակարգերի կառավարման խորհրդի 2025 թվականի դեկտեմբերի 20-ի նիստում և ստացել է հավանություն։
2026 թվականի փետրվարի 20-ին մեկնարկել է համակարգի մշակման նպատակով գնման գործընթացը: Հաղթող է ճանաչվել «Գովտեք» ՍՊԸ-ն՝ ներկայացնելով 24,180,000 ՀՀ դրամ նվազագույն առաջարկը։ Պայմանագիրը կնքվել է 02.04.2026թ․՝ ՀՀ ԷՆ-ԳՀԾՁԲ-26/20 ծածկագրով։
3․ Կարգավորման նպատակը և բնույթը։ Նախագծով առաջարկվում է Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ կատարել համապատասխան փոփոխություններ և լրացումներ, ըստ որոնց նախատեսվում է ապահովել Գրասենյակի նոր թվայնացված տեղեկատվական համակարգի մշակման, ներդրման և գործարկման ծառայությունների ձեռքբերումը:
4․  Նախագծի մշակման գործընթացում ներգրավված ինստիտուտները և անձինք։ 
Նախագիծը մշակվել է ՀՀ Էկոնոմիկայի նախարարության կողմից: 
5․ Ակնկալվող արդյունքը։ Նախագծի ընդունման արդյունքում հնարավոր կլինի ապահովել Գրասենյակի նոր թվայնացված տեղեկատվական համակարգի մշակման, ներդրման և գործարկման ծառայությունների ձեռքբերման գործընթացը և ծրագրի լիարժեք իրականացումը։
6. ՀՀ պետական բյուջեում ծախսերի և եկամուտների փոփոխությունները
«Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման արդյունքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: 
Նախագիծը  բխում է ՀՀ կառավարության 2021–2026 թթ. ծրագիրի առաջնահերթություններից, որոնք նախատեսում են հանրային ծառայությունների թվայնացում, վարչարարության պարզեցում և էլեկտրոնային կառավարման գործիքների ներդրում:
https://www.gov.am/files/docs/5808.pdf



